
Annotatsiya. Ushbu maqolada sport faoliyati mutaxassislarini tayyorlash jarayonida shaxsga yo‘naltirilgan ta’lim 
texnologiyalarining o‘rni va ahamiyati tahlil qilinadi. Tadqiqotda bo‘lajak mutaxassislarning amaliy 
kompetentligini rivojlantirishga xizmat qiluvchi shaxsiy, ijtimoiy, umumkasbiy, maxsus va introspeksiya 
komponentlari mazmunan asoslab berilgan. Shuningdek, shaxsga yo‘naltirilgan ta’lim yondashuvi asosida amaliy 
kompetentlikni rivojlantirish modeli ishlab chiqilgan hamda an’anaviy va elektron ta’lim integratsiyasiga tayangan 
innovatsion texnologiyalarni qo‘llash algoritmlari takomillashtirilgan. Maqolada shuningdek, amaliy 
kompetentlikning shakllanish darajasini baholash mezonlari va ko‘rsatkichlarini ilmiy-pedagogik jihatdan 
aniqlash bo‘yicha ilgari surilgan ilmiy g‘oyalar, yondashuvlar va amaliy tavsiyalar yoritilgan. 
 
Kalit so’zlar: shaxs, kooperativ, yоndаshuv, kоmpetentlik, rivоjlаntirish, texnоlоgiyа, tа’lim, bilim, mаlаkа, 
faoliyat, mutaxassis. 

 
THE ROLE OF PERSON-CENTERED EDUCATIONAL TECHNOLOGIES IN 
DEVELOPING PRACTICAL COMPETENCE IN TRAINING SPORTS ACTIVITY 
SPECIALISTS 
 
Rakhmatov Otabek Urinbоsarovich 

Annotation. This article analyzes the role and significance of person-centered educational technologies in the 
training of sports activity specialists. The study conceptually substantiates the personal, social, general 
professional, specialized, and introspection components that contribute to the development of future specialists’ 
practical competence. In addition, a model for developing practical competence based on a person-centered 
educational approach has been proposed, along with improved algorithms for applying innovative technologies 
that integrate traditional and electronic learning. The article also presents scientific ideas, approaches, and 
practical recommendations for determining the criteria and indicators for assessing the level of practical 
competence from a scientific and pedagogical perspective. 
 
Keywords: person, cooperative, approach, competence, development, technology, education, knowledge, 
qualification, activity, specialist. 

 

 

KIRISH. Yangi O‘zbekiston taraqqiyoti shiddati bugun ilm-fan va ishlab chiqarish 

o‘rtasidagi integratsiyaning dolzarbligini yanada kuchaytirmoqda. Mamlakatimizda joriy 

etilayotgan islohotlar, qaror va farmonlar ijrosi ilm-fan sohasining rivojlanishida davlat 

boshqaruv tizimining ustuvor o‘rnini hamda Yangi O‘zbekistonning ilmiy salohiyatga 

tayanadigan taraqqiyot modelini qat’iy asoslab bermoqda. 

Globallashuv davrida Yangi O‘zbekistonda amalga oshirilayotgan islohotlar va 

yangilanish jarayonlari ta’lim tizimiga yangi yondashuvlarni talab etmoqda. Mamlakatimizning 

ijtimoiy-iqtisodiy va siyosiy hayotida ro‘y berayotgan tub o‘zgarishlar yosh avlodning tafakkuri, 

dunyoqarashi va hayotiy pozitsiyasini shakllantirishda shaxsga yo‘naltirilgan ta’lim 

texnologiyalarini joriy etish zaruratini kuchaytirmoqda. Chunki shaxsga yo‘naltirilgan ta’lim 

har bir o‘quvchi yoki talabaning individual qobiliyatlari, ehtiyojlari va qiziqishlarini inobatga 

olgan holda, ularning mustaqil fikrlashi va vatanparvarlik ruhida kamol topishini ta’minlaydi. 

Shu bois, yoshlarni har tomonlama yetuk, ijodkor va vatanparvar shaxslar sifatida 

tarbiyalashda shaxsga yo‘naltirilgan ta’lim yondashuvlariga alohida e’tibor qaratish bugungi 

kunda dolzarb ahamiyat kasb etmoqda. 

Shaxsga yo‘naltirilgan ta’lim texnologiyalari bu — ta’lim jarayonida o‘quvchi (yoki 

talaba) shaxsini markazga qo‘ygan, uning individual qobiliyati, ehtiyoji, qiziqishi va 

imkoniyatlarini inobatga olgan holda bilim, ko‘nikma va malakalarni shakllantirishga 

yo‘naltirilgan pedagogik yondashuvdir. 

Boshqacha aytganda, bu texnologiyalar har bir o‘quvchining shaxsiy rivojlanish sur’ati 

va uslubini hisobga olib, uni faol, mustaqil, mas’uliyatli va ijodkor fikrlaydigan shaxs sifatida 

tarbiyalashni ko‘zda tutadi. Shaxsga yo‘naltirilgan ta’limda o‘qituvchi — yo‘lboshchi va hamkor, 

o‘quvchi esa — ta’lim jarayonining faol ishtirokchisi sifatida namoyon bo‘ladi. 

Shaxsga yo‘naltirilgan ta’lim texnologiyalari ta’lim jarayonida har bir talabaning shaxsiy 

faolligi, qobiliyati va ehtiyojini inobatga olgan holda ularni hamkorlikda o‘rganish faoliyatiga 

jalb etishga qaratilgan. Bunday yondashuvda talabalar kichik guruhlarda ishlash orqali nafaqat 

o‘quv materiallarini o‘zlashtiradilar, balki bir-birining muvaffaqiyatiga hissa qo‘shish, fikr 

almashish va o‘zaro yordam tamoyillarini o‘rganadilar.  

Shaxsga yo‘naltirilgan o‘qitish jarayonida hamkorlik — o‘zaro hurmat, mas’uliyat, 

mustaqillik va o‘z qobiliyatiga ishonchni shakllantiruvchi asosiy omil sifatida namoyon bo‘ladi. 

Bu esa har bir talabada shaxsiy qadr-qimmatni anglash, ijodiy fikrlash va o‘zini rivojlantirishga 

intilish kabi fazilatlarning qaror topishiga xizmat qiladi. 

Shaxsga yo‘naltirilgan ta’lim texnologiyasi talabalarning o‘quv jarayonida o‘z shaxsiy 

mas’uliyatini anglash, mustaqil va ongli ravishda aqliy mehnat qilishga undaydi. Bunday 

yondashuvda har bir talaba o‘zining individual imkoniyatlari va o‘rganish uslubiga tayangan 

holda o‘quv topshiriqlarini to‘liq va sifatli bajarishga intiladi. Shaxsga yo‘naltirilgan ta’lim 

natijasida o‘quv materiali chuqur o‘zlashtiriladi, talabaning o‘zini rivojlantirishga bo‘lgan ichki 

motivatsiyasi ortadi hamda o‘quv jarayonida muvaffaqiyatga erishish uchun zarur shart-

sharoitlar yaratiladi. 

Tаdqiqоt metоdоlоgiyаsi (Reseаrch Methоdоlоgy). О‘zbekistоn Respublikаsi 

Prezidentining 2022 yil 28 yаnvаrdаgi PF- 60-sоn “2022–2026 yillаrgа mо‘ljаllаngаn yаngi 

О‘zbekistоnning tаrаqqiyоt strаtegiyаsi tо‘g‘risidа”[1], 2019 yil 29 аpreldаgi PF-5712-sоn 

“О‘zbekistоn Respublikаsidа Xаlq tа’limi tizimini 2030 yilgаchа rivоjlаntirish kоnsepsiyаsini 

tаsdiqlаsh tо‘g‘risidа”[2], 2020 yil 6 nоyаbrdаgi PF-6108-sоn “О‘zbekistоnning yаngi 

tаrаqqiyоt dаvridа tа’lim-tаrbiyа vа ilm-fаn sоhаlаrini rivоjlаntirish chоrа-tаdbirlаri 

tо‘g‘risidа”[3] fаrmоnlаri, 2020 yil 6 nоyаbrdаgi PQ-4884-sоn “Tа’lim-tаrbiyа tizimini yаnаdа 

tаkоmillаshtirishgа оid qо‘shimchа chоrа-tаdbirlаr tо‘g‘risidа”[4], 2021 yil 25 yаnvаrdаgi PQ-

4963-sоn “Xаlq tа’limi sоhаsidаgi ilmiy-tаdqiqоt fаоliyаtini qо‘llаb quvvаtlаsh hаmdа uzluksiz 

kаsbiy rivоjlаntirish tizimini jоriy qilish chоrа-tаdbirlаri tо‘g‘risidа”[5] qаrоrlаri biz 

mushоhаdа vа mulоhаzа yuritmоqchi bо‘lgаn sport faoliyati mutaxassislarini tayyorlashda 

shaxsga yo‘naltirilgan ta’lim texnologiyalarining amaliy kompetentlikni rivojlantirishdagi o‘rni 

va ahamiyati mаsаlаlаrigа huquqiy аsоs bо‘lаdi. 

Shaxsga yo‘naltirilgan ta’lim texnologiyalari asosida sport faoliyati mutaxassislarini 

tayyorlash jarayoni oliy ta’lim tizimida kadrlar tayyorlash sifati va raqobatbardoshligini 

oshirishga xizmat qiladi. Bu yondashuv talabalarning individual imkoniyatlarini, qiziqishlari va 

kasbiy yo‘nalishini inobatga olgan holda, ularni real ta’lim muhiti hamda amaliy faoliyat 

sharoitida o‘z malakasini muntazam oshirib borishga yo‘naltiradi.  

Shaxsga yo‘naltirilgan ta’lim modeli sport sohasidagi bo‘lajak mutaxassislarning shaxsiy 

va kasbiy kompetensiyalarini uzluksiz rivojlantirishni, o‘z-o‘zini takomillashtirish va mustaqil 

fikrlash ko‘nikmalarini shakllantirishni ta’minlaydi. Ushbu yondashuv natijasida talaba ta’lim 

jarayonining faol subyekti sifatida namoyon bo‘lib, o‘z kasbiy salohiyatini amaliy jihatdan 

rivojlantirish uchun zarur shart-sharoitga ega bo‘ladi. 

Shaxsga yo‘naltirilgan ta’lim texnologiyalari asosida o‘quv mashg‘ulotlarini tashkil 

etishda turli interfaol tashkiliy shakllardan — “talaba–auditoriya”, “talaba–kichik guruh”, 

“talaba–katta guruh”, “o‘qituvchi–talaba”, “talaba–talaba” (juftlikda ishlash), “kichik guruh–

kichik guruh” va “kichik guruh–auditoriya” kabi o‘zaro hamkorlik shakllaridan samarali 

foydalaniladi. Bunday yondashuv o‘qituvchining ta’lim-tarbiya jarayonida har bir talaba bilan 

individual muloqot o‘rnatishi, ularning faol ishtirokini rag‘batlantirishi va shaxsiy salohiyatini 

ochib berishiga xizmat qiladi.  

Shaxsga yo‘naltirilgan ta’lim — bu o‘qituvchi va talaba o‘rtasida o‘zaro hurmat, ishonch 

va hamkorlik muhitini yaratgan holda, har bir talabaning o‘ziga xos fikrlashi, ijodkorligi va 

o‘quv motivatsiyasini rivojlantiruvchi interfaol o‘qitish jarayonidir. 

Mаvzugа оid аdаbiyоtlаrning tаhlili (Literаture review). O‘qituvchining vazifasi - darsda 

tafakkur va faoliyatning ana shu turlarini eng to‘g‘ri uyg‘unlashtirishdir. Binobarin, bunday 

uyg‘unlik dars samaradorligini oshirishning muhim omilidir. O‘qituvchi dars muammolariga 

to‘g‘ri yondashishi uchun ta’lim jarayonining asosiy komponentlarini bilishi, ularning o‘zaro 

bog‘liqligi va bir-biriga ta’sirini tushunishi lozim. Obyektiv mavjudlikning mohiyatini bilishi 

ta’limning maqsadlaridan biridir. [6, 123] 

Bugungi globallashuv va raqobat kuchayib borayotgan davrda ilg‘or ta’lim tizimlari 

hamda korporatsiyalar o‘z xodimlarini zamonaviy bilimlar asosida o‘qitish, ularning malakasini 

oshirish va professional rivojlanishiga sharoit yaratishga alohida e’tibor qaratmoqda. Shu 

jarayonda shaxsga yo‘naltirilgan ta’lim texnologiyalari inson resurslarini rivojlantirishning 

muhim omili sifatida namoyon bo‘lmoqda. Xususan, oliy ta’lim muassasalarida “Sport faoliyati 

(faoliyat turlari bo‘yicha)” yo‘nalishida tahsil olayotgan yoshlar o‘z kasbiy salohiyatini oshirish, 

sport turlarini ommalashtirish va sog‘lom turmush tarzini targ‘ib etish orqali jamiyat 

taraqqiyotiga hissa qo‘shmoqdalar. Shaxsga yo‘naltirilgan ta’lim yondashuvi ularning 

individual qobiliyatlarini aniqlash, ijodiy fikrlashini rivojlantirish hamda kasbiy 

kompetentligini mustahkamlashga xizmat qilib, yosh mutaxassislarning professional 

shakllanish jarayonini uzluksiz takomillashtirish uchun mustahkam zamin yaratadi. 

Jismoniy tarbiya yuzasidan ishlab chiqilgan dasturlar va darsliklar o‘zgarmaydigan 

narsa emas. Ularning mundarijasi hamisha o‘zgarib takomillashib boradi. Dasturlarni 

takomillashtirish uchun jismoniy tarbiya yuzasidan olib boriladigan ilg‘or ish tajribalari asos 

bo‘ladi, bu ilg‘or ish tajribalarini jismoniy tarbiya, pedagogika, ilmiy-tadqiqot va o‘quv 

institutlari, shuningdek, amaliyotchilar – o‘qituvchilar va murabbiylar muntazam ravishda 

o‘rganib,  umumlashtira boradilar. Jismoniy tarbiya yuzasidan qilingan ishlarning natijalari 

ilmiy jihatdan asoslangan normativlar tizimi - maktabgacha bo‘lgan bolalar uchun tuzilgan 

dastur talablaridan boshlab to kattalar uchun tuzilgan dastur talablarigacha, malakali 

sportchilar uchun sport klassifikatsiyasiga qadar izchillik bilan hamisha ortib borayotgan 

talablarga muvofiq hisobga olinadi va baholanadi [7, 32] 

Shaxsga yo‘naltirilgan ta’lim texnologiyalari asosida sport faoliyati mutaxassislarini 

tayyorlash jarayoni ularning amaliy kompetentligini rivojlantirish, kasbiy mahoratini 

takomillashtirish hamda ta’lim jarayoniga zamonaviy axborot texnologiyalarini samarali 

integratsiya qilishni nazarda tutadi. Ushbu yondashuv asosida sport sohasida faoliyat 

yurituvchi mutaxassislarning uzluksiz kasbiy rivojlanishini ta’minlaydigan ilg‘or pedagogik 

texnologiyalarni ishlab chiqish va amaliyotga tatbiq etish bo‘yicha izlanishlar olib borilmoqda. 

Shuningdek, shaxsga yo‘naltirilgan ta’lim konsepsiyasi talabalarning individual rivojlanish 

trayektoriyalarini hisobga olgan holda ularni amaliy-kasbiy jihatdan qo‘llab-quvvatlash, 

uzluksiz ta’lim jarayonida informal ta’lim shakllarini qo‘llash, o‘qitishning samarali metodik 

ta’minotini yaratish va uni ta’lim amaliyotiga joriy etishga alohida e’tibor qaratadi. 

Jahonning yetakchi oliy ta’lim muassasalarida shaxsga yo‘naltirilgan ta’lim 

texnologiyalari asosida sport faoliyati mutaxassislarini tayyorlash jarayonida amaliy 

kompetentlikni rivojlantirish texnologiyalarini takomillashtirishga alohida e’tibor 

qaratilmoqda. Bunda: 

- o‘qitishning innovatsion texnologiyalarini amaliyotga joriy etish orqali talabaning 

shaxsiy qobiliyati, ehtiyoji va o‘zlashtirish imkoniyatlariga mos ta’lim muhiti yaratish; 

- talabaning mustaqil fikrlashi, tashabbuskorligi va o‘z-o‘zini rivojlantirish 

kompetensiyalarini shakllantirish; 

- individual ta’lim trayektoriyasiga asoslangan uzluksiz kasbiy rivojlanish tizimini yo‘lga 

qo‘yish; 

- shaxsning amaliy-kasbiy faolligini baholash va o‘z-o‘zini tahlil qilish mexanizmlarini 

ishlab chiqish va ta’lim jarayoniga tatbiq etish kabi yo‘nalishlar nazarda tutilmoqda. 

Tаhlil vа nаtijаlаr (Аnаlysis аnd results). Shaxsga yo‘naltirilgan ta’lim texnologiyalari 

pedagogik jarayonni takomillashtirish, talaba shaxsining imkoniyatlari, ehtiyojlari va 

qiziqishlariga mos individual rivojlanish yo‘lini yaratishga qaratilgan. Bu texnologiyalar 

talabaning mustaqil fikrlashi, ijodkorlik salohiyatini ro‘yobga chiqarish, o‘zini anglash va o‘zini 

rivojlantirish ko‘nikmalarini shakllantirishga xizmat qiladi. 

Sport faoliyati mutaxassislarini tayyorlash jarayonida shaxsga yo‘naltirilgan ta’lim 

mashg‘ulotlari quyidagi faoliyat turlarini o‘z ichiga oladi: o‘zaro fikr almashish, tahliliy suhbat 

va munozaralar o‘tkazish, sport mashg‘ulotlarida individual va jamoaviy amaliy topshiriqlarni 

bajarish, natijalarni taqqoslash va o‘z ustida ishlashni tahlil qilish. 

Yuqoridagi yondashuvlardan kelib chiqib, quyidagi vazifalar belgilab olindi: 

- shaxsga yo‘naltirilgan yondashuv asosida bo‘lajak sport faoliyati mutaxassislarida 

amaliy kompetentlikni rivojlantirishning shaxsiy, ijtimoiy, umumkasbiy, maxsus va 

introspektiv komponentlarini aniqlash; 

- individual rivojlanish trayektoriyasiga asoslangan amaliy kompetentlikni 

shakllantirish modelini ishlab chiqish; 

- shaxsga yo‘naltirilgan ta’lim va informal o‘qitish shakllarining integratsiyasi orqali 

amaliy kompetentlikni rivojlantirish texnologiyalarini takomillashtirish; 

- an’anaviy va elektron ta’lim imkoniyatlarini uyg‘unlashtirgan holda shaxsiy 

kompetentlikni rivojlantirish algoritmini ishlab chiqish; 

- shaxsga yo‘naltirilgan o‘qitish sharoitida amaliy kompetentlik darajasini baholash 

mezonlari va ko‘rsatkichlarini ilmiy-pedagogik jihatdan asoslash. 

Ushbu vazifalarga asoslanib, quyidagi ilmiy qarashlar ilgari suriladi: 

Birinchidan, shaxsga yo‘naltirilgan yondashuv asosida amaliy kompetentlikni 

rivojlantirish talabaning kasbiy faoliyatni anglash, refleksiv fikrlash, o‘z imkoniyatlarini 

baholash va intellektual o‘sish darajasini uyg‘un rivojlantirishni taqozo etadi. 

Ikkinchidan, shaxsga yo‘naltirilgan o‘qitish texnologiyalari yordamida bo‘lajak sport 

mutaxassislarining uzluksiz kasbiy rivojlanishini ta’minlovchi individual modelni yaratish, uni 

real ta’limiy muhitga moslashtirish zarur. 

Uchinchidan, ta’limning formal va informal shakllarini integratsiya qilish orqali jismoniy 

tarbiya va sport mashg‘ulotlarida individual yondashuvni amalga oshirish, bu orqali talabaning 

mustaqil o‘qish va amaliy faoliyat ko‘nikmalarini rivojlantirish lozim. 

To‘rtinchidan, amaliy kompetentlikni rivojlantirish texnologiyalarini talaba va 

o‘qituvchi o‘rtasidagi samarali pedagogik aloqalar asosida takomillashtirish, bu jarayonda 

qayta aloqa mexanizmlarini faol qo‘llash muhim ahamiyatga ega. 

Beshinchidan, amaliy kompetentlikni baholash mezonlari va ko‘rsatkichlari shaxsning 

rivojlanish darajalarini (reproduktiv, talqiniy, ijodiy, akme bosqichlarini) o‘z ichiga olgan 

individual ta’lim trayektoriyasi asosida takomillashtiriladi. 

Shaxsga yo‘naltirilgan ta’lim yondashuvi asosida bo‘lajak sport faoliyati 

mutaxassislarida amaliy kompetentlikni rivojlantirishning maqsadi – talabaning kasbiy 

faoliyatga tayyorlanish jarayonida o‘z shaxsiy imkoniyatlari, qiziqishlari, ehtiyojlari va 

qobiliyatlariga mos ravishda rivojlanishiga sharoit yaratish, uning kasbiy va pedagogik 

mahoratini uzluksiz takomillashtirib borish, o‘zini o‘zi anglash, mustaqil qaror qabul qilish va 

ijodiy fikrlashni shakllantirishdan iboratdir. 

Bunda o‘qituvchi talabaning individual o‘sish trayektoriyasini qo‘llab-quvvatlaydi, ilg‘or 

innovatsion texnologiyalarni, interaktiv metodlarni, shuningdek davlat ta’lim standartlari va 

sohaga oid qonunchilik talablari asosida talabaning kasbiy tayyorgarligini chuqurlashtiradi. 

Shaxsga yo‘naltirilgan o‘qitish texnologiyalari quyidagi natijalarga erishish imkonini 

beradi: 

- talabaning kasbiy bilim va malakalarini mustaqil o‘zlashtirish imkonini yaratadi; 

- o‘quv topshiriqlarini individual darajada bajarish orqali talabaning o‘z qobiliyatini 

namoyon etishiga sharoit yaratadi; 

- ta’lim jarayoniga motivatsiya, ishtiyoq va ijodkorlikni olib kiradi; 

- talabaning shaxsiy fikrini, dunyoqarashini va refleksiv tahlil qobiliyatini rivojlantiradi; 

- o‘qituvchi va talaba o‘rtasida ikki tomonlama o‘zaro ta’sir va axborot almashuv 

samaradorligini oshiradi; 

- talabaning mustaqil kasbiy faoliyatga tayyorlanish jarayonini shaxsiy yondashuv 

asosida yo‘lga qo‘yadi. 

Shaxsga yo‘naltirilgan yondashuv asosidagi mashg‘ulot turlari quyidagi shakllarda 

namoyon bo‘ladi: 

- individual intervyu va refleksiv suhbatlar — talabaning fikrini, his-tuyg‘usini va kasbiy 

o‘sish yo‘lini anglash uchun; 

- muammoli tahlil va davra suhbatlari — mustaqil fikrlash va jamoaviy muloqotni 

shakllantirish uchun; 

- shaxsiy rivojlanish rejalari va baholash trayektoriyalari — talabaning o‘z ustida ishlash 

jarayonini kuzatish va rivojlantirish uchun; 

- ijodiy loyihalar va amaliy topshiriqlar — nazariy bilimlarni real sport amaliyotiga 

tatbiq etish uchun; 

- o‘zaro fikr almashish va savol-javob sessiyalari — o‘quv jarayonida o‘zaro tajriba 

almashish va kommunikativ ko‘nikmalarni rivojlantirish uchun. 

Xulоsа vа tаkliflаr (Cоnclusiоn/Recоmmendаtiоns). Tadqiqot natijalari shuni 

ko‘rsatadiki, kooperativ yondashuv asosida bo‘lajak sport faoliyati mutaxassislarida amaliy 

kompetentlikni rivojlantirish texnologiyalarini takomillashtirish oliy ta’lim tizimida kasbiy 

tayyorgarlik samaradorligini oshirishda muhim omil bo‘lib xizmat qiladi. Ushbu yondashuv 

ta’lim jarayonida o‘zaro hamkorlik, mas’uliyat, fikr almashish va jamoaviy qaror qabul qilish 

ko‘nikmalarini shakllantirishga, shuningdek, talabalarning kasbiy faolligi va ijodiy fikrlashini 

rivojlantirishga yordam beradi. 

Tadqiqotning ilmiy ahamiyati — kooperativ yondashuv asosida bo‘lajak sport faoliyati 

mutaxassislarida amaliy kompetentlikni rivojlantirish texnologiyalarini ishlab chiqish, uni 

amaliyotga tatbiq etish uchun zarur shart-sharoitlar, mexanizmlar va metodik tavsiyalarni 

aniqlab berishda namoyon bo‘ladi. 

Tadqiqotning amaliy ahamiyati — ishlab chiqilgan ilmiy-metodik yondashuv va 

tavsiyalarni oliy ta’lim muassasalarida ta’lim jarayoniga joriy etish orqali bo‘lajak sport 

mutaxassislarining kasbiy kompetentligini rivojlantirishga xizmat qilishi bilan belgilanadi. 

Kooperativ yondashuv asosida bo‘lajak sport faoliyati mutaxassislarida amaliy 

kompetentlikni rivojlantirish texnologiyasini takomillashtirish quyidagi bosqichlar orqali 

amalga oshiriladi: ehtiyojlarni o‘rganish va tahlil qilish, loyihalash, ishlab chiqish, amaliyotga 

joriy etish, yo‘naltirish, o‘zaro aloqa o‘rnatish, baholash va tahlil qilish hamda takomillashtirish. 

Ushbu bosqichlar asosida kooperativ yondashuvga tayangan holda uzluksiz kasbiy 

rivojlantirish algoritmini shakllantirish mumkin. 

Yuqoridagi ilmiy xulosalarga tayanib, quyidagi takliflarni ilgari surish maqsadga 

muvofiq deb hisoblaymiz: 

- oliy ta’lim tizimida o‘qiyotgan bo‘lajak sport mutaxassislarining kasbiy salohiyatini 

oshirishga yo‘naltirilgan metodik ta’minotni kuchaytirish; 

- kooperativ yondashuv asosida ta’lim oluvchilar o‘rtasidagi muloqot va hamkorlikda 

uchraydigan psixologik to‘siqlarni bartaraf etish; 

- talabalarning psixologik holati va aqliy salohiyatini hisobga olgan holda sog‘lom 

ijtimoiy muhitni shakllantirish; 

- talaba-yoshlar o‘rtasida sog‘lom raqobat, o‘zaro hurmat va do‘stona munosabatlarni 

mustahkamlash orqali ularning kasbiy faolligini oshirish. 

